Сё муса чужан му
О, войвыв му!

Лöз саридз-вöр!

И югыд эрд, и визув ю,

Зэв лышкыд-шань тэ,

сьöлöмшöр,

Сё муса чужан му!

Ачым ме Кирö Кöрман Öньö Öдя Валя Галя Настя. Таво тöвнас тыри 16 арöс. Чужи да быдма Кöрткерöс районса сиктын. Тайö сиктыс сулалö юркарсянь 170 верс сайын. Кöрткерöс районын менам радейтана сиктöй лоö медся ылысса сиктöн. А.П.Афанасьевлöн «Топонимая Республики Коми» небöг серти тöда, мый Одыбыс – сійö ота ыб, паськыд ыбъяс и эмöсь сёрдö, мунігöн, а Нившера, коми ногöн кö Ньывчöр – «пихтовый приток», кöні ньыв – «пихта», чöр – «стебель», «голенище», топонимаяын – «приток». Важся предание серти, чудь ныв вöлöм вуджö юсö да ю шöрас пöдöма, гашкö, тайöн на йитчöма Нившера нимыс: ныв да ю шор кывъяскöд.
Миян Одыбыд ыджыд нин. Чужлöма, гашкö, 300 во сайын. Пöрысь йöз висьталöм серти, медводдза олысьыс пö Емдін районланьысь вöлöма. Колокö, ен вераö пыртігад сэтысь пышйылöмаöсь, либö кутшöмкö перепись дырйи.
- Миян Одыб сиктсöвет улö пырö зэв уна ичöт грезд: Мельничаöзын, Тист, Ягвыв, Рочсикт, Емель. Став тайö сиктъясыс нюжалöмаöсь матö 12 верст кузя. А Одыбысь ичöтик места нимъясыс шусьöны: Джыдж, Кеня, Чуклем, Рай, Оль.

Пöрысь йöз висьталöм серти тöдам, кыдзи нимтылöмаöсь тайö местаяссö. Сиктсö юкö шор, и тайö шорыслöн джуджыд буджöдас олöны вöлöм джыджъяс. Та понда местасö шуöмаöсь Джыджöн. Тані олысь войтыр прамöй вильышöсь вöлöмаöсь. Мукöд войтыркöд тышкасигöн шуöны вöлöм, вай öвсьöй нин пö Джыджсаяс. Ми кö пö Джыджсаяс, то ті пö Кеняса. И сідзи лоöма сиктаным мöд места ним – Кеня. А Ольвыв шуöны сы вöсна, мый зэв васöд сэті, тулысын Ньывсер юыс кор ойдлö, прамöя Ольвылад пыралö. Гожöмбыд сэті оз косьмыв. Чуклем шуöны, сы вöсна мый зэв лёк чукыль эм Тистлань мунігöн.
Кöдзаёль нимлöн кык гöгöрвоöдöм: ёльсö шуöмаöсь тадзи, мыйла мукöд шор да ёль серти тані пö медся кöдзыд ваыс. Мöд вежöртасыс – тайö ёль бокас уна пö вöлöма кöдза муыс.

Рай местасö тадзи нимтöмаöсь выль скöт картаяс строитöм понда. Куйöдсö сэтысь петкöдлöмаöсь транспортёрöн. Пöрысь нывбабаяс шуöмаöсь, со пö öд весиг куйöдтö техникаöн петкöдöны, дзик нин пö райын кодь олöм воöма Одыбö.

А матігöгöрас кымын видз, ты, му! А нимъясныс кутшöмöсь, весиг он мöвпышт: Поп видз, Вавил му, Педьö ёль, Макар пос, Рöман видз, Купеч керка дор, Дяк керка дор, Шута ёль, Кöбыла ёль, Кöсьта ласта, Ласей видз, Пöтчой тыкöла, Выльтыпи, Пиля Вась видз, Мича Арай, Сьöд кöтшас, Сювъюдор, Дзодзöга, Века шор да уна мукöд.

Менсьым радейтана яла ягöс шуöны Патрак ягöн. Тайö ягыс югыд, гажа, кыпыд, Одыб сикт мöдлапöлас и эм, зэв матын. Бергалö тані и вотчысь, кушöн татысь гежöда волан. Эм тшак и пув. А матігöгöрса нюръясас пыр петö чöдлач, мырпом да турипув.

Аслам олöмын ме вöлі нин некымынысь Санкт-Петербургын, ветлі шойччыны спортивнöй лагерö Волгоград карö, вöлі Москва карын, саридздорса Анапаын. Быдлаын эм мича местаяс, гажаинъяс.  Экскурсияöн ветлігöн тöдмала уна буртор, выльтор, но вежöрын век аслам чужанін, радейтана Одыб да гортсаяс, кодъяс виччысьöны менö.
Настя Ногтева, Одыб сикт
Перевод с коми статьи Н. Ногтевой «Се муса чужан му»
Моя любимая родина.

   Меня зовут Настя.  В этом году мне исполнилось 16 лет. Я живу в селе Нившера. Оно находится в 170 км от Сыктывкара. Это самый отдаленный населенный пункт в Корткеросском районе. Нившера в переводе с коми означает  «пихтовый приток». По преданию,  чудская девушка переходила реку и утонула в середине реки. Ныв- девушка, шöр – середина. Может с этим связано название реки Нившера.

   Наше село старинное. Возникло более 300 лет назад. Первые поселенцы были с Выми. Может быть, они сбежали от христианской веры, или во время какой-нибудь переписи. 

   В Нившерский сельский совет входят деревни Алексеевка, Боровск, Тист, Ивановка, Русановка.

Нившера по протяженности занимает 12 км. Название местечек  в Нившере: Джыдж, Кеня, Чуклем, Рай, Оль.
   Джыдж в переводе  с коми означает ласточка.  Село разделяет ручей. На обрывах ручья жили ласточки. Вот   это местечко так и прозвали. А Ольвыв прозвали так, потому что это место низинное, сырое. Весной, когда  река разливается, то это место всегда заливает. Чуклем прозвали,  потому что есть большой изгиб по дороге в Тист. 

   Название ручья  Кöдзаель двоякое. Так называют, потому что в этом ручье самая холодная вода, и еще потому, что вокруг было много засеянных земель. 

   Местечко Рай так прозвали из-за новых ферм.  В новых фермах все работы были механизированы. Старые люди и сказали, вот ведь даже навоз транспортер убирает, райская жизнь настала.

   А вокруг села столько озер, лугов, земель! И все они имеют свои интересные названия. 

   Мой любимый бор называется Патрак яг. Он находится на другом берегу. Там всегда много грибников и ягодников.

   Я побывала в Москве, Санкт-Петербурге, видела море. Везде есть достопримечательности, красивые места. Но думала я всегда о своем любимом селе, где меня ждут близкие люди. 

Настя Ногтева, село Нившера
